বাংলাদেশের মানুষ খেয়ে থাকলে রোহিঙ্গারাও খাবার পাবে- উখিয়ায় ত্রাণ মন্ত্রী
উখিয়া (কক্সবাজার), ০২ অক্টোবর ২০১৭
দুর্যোগ ব্যবস্থাপনা ও ত্রাণ মন্ত্রী মোফাজ্জল হোসেন চৌধুরী (মায়া) বীরবিক্রম, এমপি বলেছেন, বাংলাদেশের মানুষ খাবার পেলে রোহিঙ্গারাও খাবার পাবে। প্রধানমন্ত্রীর এ মানবতাবোধ থেকে সরকার মায়ানমার থেকে পালিয়ে আসা নাগরিকদের সম্ভাব্য সব রকমের সুবিধা করছে। 
তিনি আজ কক্সবাজারের উখিয়া উপজেলার ডিগ্রি কলেজ মাঠে নির্মিতব্য রোহিঙ্গাদের  জন্য খাদ্য গুদাম পরিদর্শনকালে সাংবাদিকদের এ কথা বলেন। দুর্যোগ ব্যবস্থাপনা ও ত্রাণ মন্ত্রণালয়ের ত্রাণ সচিব, মোঃ শাহ্ কামাল, দুর্যোগ ব্যবস্থাপনা অধিদপ্তরের পরিচালক, এমএ হাসেম, আরআরপি কমিশনার আবুল কালাম এ সময় উপস্থিত ছিলেন। 
মন্ত্রী বলেন, বিশ্ব খাদ্য সংস্থা (WFP) ইতিমধ্যে ৫ লক্ষ রোহিঙ্গাদেরকে খাদ্য সহায়তার প্রতিশ্রম্নতি দিয়েছে এবং সে অনুযায়ী খাদ্য সরবরাহ করছে। এছাড়াও প্রতিদিন বিভিন্ন দেশ থেকে ত্রাণ সামগ্রী আসছে। সুতরাং রোহিঙ্গাদের খাদ্য পরিস্থিতিতে কোন সমস্যা হবেনা। 
মন্ত্রী এসময়ে খাদ্য সামগ্রী সংরক্ষণের জন্য (WFP) নির্মিত খাদ্য গুদাম পরিদর্শন করেন এবং বিভিন্ন খাদ্য সামগ্রীর সম্পর্কে খোজখবর নেন। এ সময় তিনি বলেন, রোহিঙ্গাদের সার্বিক সহযোগীতার জন্য বিশ্ব সম্প্রদায় এগিয়ে এসেছে এবং সহযোগীতা অব্যাহত তাকবে বলে আমার বিশ্বাস। তিনি পরে  রোহিঙ্গাদের জন্য নির্মিয়মান আশ্রয়কেন্দ্রগুলোর নির্মাণ কাজ পরিদর্শন করেন। দ্রম্নত সময়ের মধ্যে আশ্রয়কেন্দ্রের কাজ শেষ করার জন্য তিনি সংশিস্নষ্টদের নির্দেশ দেন। মন্ত্রী এসময় বিভিন্ন ক্যাম্পে রোহিঙ্গাদের সাথে কথা বলেন, তাদের সমস্যার কথা শোনেন এবং তা সমাধানের আশ্বাস দেন।

